


 

 

    PRIJEDLOG 

Na osnovu člana 37. stav 1. tačka f) Ustava Zeničko – dobojskog kantona, člana 67. 

Zakona o budžetima u Federaciji Bosne i Hercegovine („Službene novine Federacije BiH“, 

broj: 102/13, 9/14 -ispr., 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25) 

člana 38., 40. i 41. Zakona o dugu, zaduživanju i garancijama u Federaciji Bosne i Hercegovine 

(„Službene novine Federacije BiH“, broj: 86/07, 24/09, 44/10 i 30/16) i člana 9. stav (4) Zakona 

o izvršavanju Budžeta Zeničko-dobojskog kantona za 2025. godinu (“Službene novine 

Zeničko-dobojskog kantona”, broj: 25/24), Skupština Zeničko-dobojskog kantona, na svojoj 

_____ sjednici održanoj ______ 2025. godine, donosi  

 

 

ODLUKU 

o prihvatanju zaduženja Zeničko-dobojskog kantona po Sporazumu o zajmu između 

Bosne i Hercegovine i Međunarodne banke za obnovu i razvoj (IBRD) 

 za projekat „Unapređenje kvalitete zraka“ 

 

 

Član 1. 

(Prihvatanje zaduženja) 

Prihvata se zaduženje Zeničko-dobojskog kantona (u daljem tekstu: Kanton) prema 

Federaciji Bosne i Hercegovine (u daljem tekstu: Federacija), po osnovu Sporazuma o zajmu 

između Bosne i Hercegovine (u daljem tekstu: BiH) i Međunarodne banke za obnovu i razvoj 

(u daljem tekstu: IBRD) za projekat „Unapređenje kvalitete zraka“ (u daljem tekstu: Projekat) 

u ukupnom iznosu do 8.000.000 EUR-a. 

 

Član 2. 

(Svrha Projekta Zajma) 

(1) Svrha Projekta Zajma je poboljšano praćenje kvaliteta zraka, analize i diseminacija 

podataka za informisanje o ovom Projektu i drugim aktivnostima, te smanjene emisije 

zagađivača zraka iz sistema grijanja stambenih objekata na području Zeničko-dobojskog 

kantona iz nadležnosti Ministarstva za prostorno uređenje, promet i komunikacije i zaštitu 

okoline Zeničko-dobojskog kantona. 

(2) Sredstva zajma iz člana 1. ove odluke koristit će se za realizaciju Projekta,  koji  se 

sastoji od slijedećih komponenti, i to: 

            a)   Komponenta 1. - Jačanje praćenja i upravljanja kvalitetom zraka; 

            b) Komponenta 2. - Podrška unapredenju grijanja i energetske efikasnosti u 

individualnim kućama na održiv način; 

            c)   Komponenta 3. - Podrška implementaciji Projekta. 

(3) Ministarstvo za prostorno uređenje, promet i komunikacije i zaštitu okoline Zeničko-

dobojskog kantona je nadležno za implementaciju navedenih komponenti Projekta. 



 

Član 3. 

(Potpisivanje Podugovora o zajmu) 

(1) Sredstva zajma iz člana 1. ove odluke, prenijet će se na Kanton potpisivanjem 

Podugovora o zajmu između Federacije BiH i Kantona. Navedenim Podugovorom Federacija 

BiH će prenijeti prava i obaveze na Kanton pod istim uslovima, a u skladu sa odredbama 

Sporazuma o zajmu.  

(2) Daje se saglasnost za zaključivanje Podugovora o zajmu između Federacije BiH i 

Kantona, za Zajam iz člana 1. ove odluke.  

(3) Daje se ovlaštenje premijeru Zeničko-dobojskog kantona da potpiše Podugovor o 

zajmu sa Federacijom BiH, kao i instrumente obezbjeđenja Zajma koji proizilaze iz 

Podugovora, kao i sve druge akte potrebne za realizaciju Zajma. 

(4) Potvrđuje se da je razmatrana dokumentacija prihvatljiva za Kanton, a posebno: 

a) Sporazum o zajmu između BiH i IBRD-a od 22. novembar 2023. godine, 

b) Projektni sporazuma između Federacije BiH i IBRD-a od 13. mart 2024. godine, i, 

c) Supsidijarni sporazum između BiH i Federacije BiH od 20. mart 2024. godine. 

 

 

Član 4. 

(Uslovi zajma) 

Sredstva zajma iz člana 1. ove odluke prihvataju se u formi vanjskog indirektnog duga, pod 

sljedećim uslovima: 

a) rok otplate (uključen grace period)...................................................31,5 godina 
b) grace period:...........................................................................................8 godina 

c) početna naknada..........................................................................0,25 % godišnje 

d) naknada za odrżavanje zajma.......................................................0,25% godišnje 

e) kamatna stopa............................................LIBOR (za euro) + varijabilni spread 

f) dospijeća:..........................................................................................polugodišnja 

g) datumi plaćanja glavnice i kamata:............15. februar i 15. august svake godine. 

 

 

Član 5. 

(Osiguranje naplate dospijelih obaveza) 

(1) U svrhu redovne otplate Zajma, Zeničko-dobojski kanton je saglasan da Federacija 

BiH, u slučaju neredovnog ispunjavanja obaveza po Zajmu, bez upozorenja može dospjele 

obaveze direktno naplatiti sa računa javnih prihoda, i to iz dijela prihoda koji pripadaju 

Kantonu. 

(2) Kanton se obavezuje da će u svrhu naplate svih potraživanja po ovom zajmu, 

Federaciji BiH dostaviti bjanko potpisane i ovjerene mjenice sa klauzulom „bez protesta“ i 

mjeničnom izjavom potpisanom i ovjerenom od strane premijera Kantona. 

(3) Kanton ovlašćuje Federaciju BiH da primljene bjanko mjenice može koristiti za 

naplatu dospjelog potraživanja. 

 

Član 6. 

(Osiguranje sredstava u Budžetu) 

(1) U periodu dospijeća obaveza po Zajmu potrebno je osigurati sredstva iz Budžeta 

Zeničko-dobojskog kantona za izmirenje dospijelih obaveza. 



(2) Dodatna sredstva za plaćanje PDV-a, carine i drugih naknada u periodu 

implementacije Projekta obezbjedit će Ministarstvo za prostorno uređenje, promet i 

komunikacije i zaštitu okoline Zeničko-dobojskog kantona. 

 

Član 7. 

(Realizacija odluke) 

(1) Za realizaciju ove Odluke i izvještavanje zadužuju se Ministarstvo za prostorno 

uređenje, promet i komunikacije i zaštitu okoline Zeničko-dobojskog kantona i Ministarstvo 

finansija Zeničko-dobojskog kantona, svako u okviru svoje nadležnosti. 

(2) Ova odluka će se dostaviti Federalnom ministarstvu finansija i Federalnom 

ministarstvu okoliša i turizma na dalje postupanje. 

 

Član 8. 

(Stupanje na snagu) 

Ova odluka stupa na snagu narednog dana od dana objavljivanja u “Službenim 

novinama Zeničko-dobojskog kantona“. 

 

Broj:                                                                                                      PREDSJEDAVAJUĆI                         

Datum, 

Z e n i c a                                                                                                     Ćazim Huskić 

 

 

DOSTAVLJENO:                   

1x Stručna služba Skupštine, 

1x Ministarstvo finansija, 

1x Ministarstvo za prostorno uređenje, promet i komunikacije i zaštitu okoline, 

1x „Službene novine Zeničko-dobojskog kantona“, 

1x Federalno ministarstvo finansija, 

1x Federalno ministarstvo okoliša i turizma, 

1x a/a.    

 

 

 

 

 

 

 



 

O b r a z l o ž e n j e  

 

I PRAVNI OSNOV: 

Pravni osnov za donošenje ove odluke sadržan je u članu 37. stav 1. tačka f) Ustava 

Zeničko – dobojskog kantona, članu 67. Zakona o budžetima u Federaciji Bosne i Hercegovine 

(„Službene novine Federacije BiH“, broj: 102/13, 9/14-ispr., 13/14, 8/15, 91/15, 102/15, 

104/16, 5/18, 11/19, 99/19, 25a/22 i 7/25), članu 38., 40. i 41. Zakona o dugu, zaduživanju i 

garancijama u Federaciji Bosne i Hercegovine („Službene novine Federacije BiH“, broj: 86/07, 

24/09, 44/10 i 30/16) i članu 9. stav (4) Zakona o izvršavanju Budžeta Zeničko-dobojskog 

kantona za 2025. godinu (“Službene novine Zeničko-dobojskog kantona”, broj: 25/24). 

 

II RAZLOZI ZA DONOŠENJE  

Ministarstvu finansija Zeničko-dobojskog kantona se obratilo Ministarstvo za prostorno 

uređenje, promet i komunikacije i zaštitu okoline Zeničko-dobojskog kantona, aktom broj: 12-

19-13179-1/24 od 17.10.2024. godine – Prijedlogom za uvrštavanje projekta (kreditno 

zaduženje) Svjetske banke „Poboljšanja kvaliteta zraka u BiH“ u Budžet Zeničko-dobojskog 

kantona za 2025. godinu. 

U prilogu navedenog akta dostavljen je i akt Federalnog ministarstva okoliša i turizma, 

broj: 07-19-316/24 od 09.10.2024. godine – Projekat unapređenja kvaliteta zraka u BiH, 

Obavijest. 

U navedenom aktu je naznačeno da je Federalno ministarstvo okoliša i turizma počelo 

sa  implementacijom Projekta unapređenja kvaliteta zraka, koji se implementira u saradnji sa 

kantonima Federacije BiH, te da u skladu sa planiranim budžetom projekta, a nakon 

konsultacija sa drugim kantonima, Zeničko-dobojski kanton može učestvovati u implemetaciji 

projekta sa zajmom IBRD u iznosu od 8.000.000 EUR-a. 

S tim u vezi, u skladu sa odredbama člana 7. stav 2. Zakona o dugu, zaduživanju i 

garancijama u Federaciji Bosne i Hercegovine („Službene novine Federacije BiH“, broj: 86/07, 

24/09, 44/10 i 30/16) i postojećim kreditnim obavezama Kantona, Ministarstvo finansija 

Zeničko-dobojskog kantona se svojim aktom broj: 07-19-13179-1/24 od 27.11.2024. godine 

obratilo Federalnom ministarstvu finansija radi pribavljanja procjene mogućnosti novog 

kreditnog zaduženja Zeničko dobojskog kantona u 2025. godini, po osnovu navedenog 

kreditnog zaduženja. 

Federalno ministarstvo finansija je svojim aktom broj: 08-02-9-9912/24 od 13.12.2024. 

godine o mogućnosti kreditnog zaduženja dalo Procjenu kreditne sposobnosti i servisiranja 

novog duga Zeničko-dobojskog kantona za period od 2025. do 2032. godine. 



 Nakon toga, Ministarstvo finansija Zeničko-dobojskog kantona se svojim aktom broj: 

07-19-13179-2/24 od 24.01.2025. godine, obratilo Federalnom ministarstvu finansija i 

Federalnom ministarstvu okoliša i turizma, radi pribavljanja Nacrta Podugovora o zajmu - 

sporazuma o zaduženju između Zeničko-dobojskog kantona i Federalnog ministarstva 

finansija, primjera Nacrta odluke o kreditnom zaduženju za navedeni projekat, te ostale 

relevantne dokumentaciju (Nacrt sporazuma o zajmu između Bosne i Hercegovine i IBRD-a, 

Nacrt projektnog sporazuma između Federacije BiH i IBRD-a, itd.) 

S tim u vezi, od strane Federalnog ministarstva okoliša i turizma uz akt broj: 07-19-

316/24-2 Dk od 04.02.2025. godine dostavljena je određena dokumentacija vezana za ralizaciju 

kreditnog zaduženja Zeničko-dobojskog kantona po osnovu implementacije Projekta Svjetske 

banke „Poboljšanje kvaliteta zraka u BiH“. Jedan dio dokumentacije je putem e maila 

dostavljen i od strane ovlaštenih osoba Federalnog ministarstva finansija. 

U cilju realizacije navedenog Projekta bilo bi potrebno da Skupština Zeničko-dobojskog 

kantona donese Odluku o prihvatanju zaduženje Zeničko-dobojskog kantona prema Federaciji 

Bosne i Hercegovine po Sporazumu o zajmu između Bosne i Hercegovine i Međunarodne 

banke za obnovu i razvoj (IBRD) za projekat „Unapređenje kvalitete zraka“, u ukupnom iznosu 

do 8.000.000 EUR-a, čime bi se Zeničko-dobojski kanton od strane Skupštine Zeničko-

dobojskog kantona zadužio po osnovu vanjskog duga, obzirom da se radi o sredstvima 

Međunarodne banke za obnovu i razvoj (IBRD).  

Imajući u vidu navedeno, utvrđen je Prijedlog predmetne Odluke. 

 

III OBRAZLOŽENJE PRAVNIH RJEŠENJA  

Članom 67. Zakona o budžetima u Federaciji BiH utvrđeno je da se kanton može 

zadužiti i izdati garancije u svrhe, na način, pod uvjetima i u obimu propisanom zakonom kojim 

se uređuje dug, zaduživanje i garancije u Federaciji. 

Članom 21. Zakona o dugu, zaduživanju i garancijama u FBiH utvrđeno je da o visini i 

svrsi zaduženja kantona koje može nastati svake godine odlučuje Skupština kantona 

donošenjem budžeta i Zakona o izvršenju budžeta koji sadrže odredbe o iznosu i svrsi novog 

zaduživanja. 

Članom 9. stav (4) Zakona o izvršavanju Budžeta Zeničko-dobojskog kantona za 2025. 

godinu, između ostalog propisano je da do propisanog iznosa zaduženja, za unutrašnje 

zaduživanje Vlada Kantona donosi odluku o svakom zaduženju posebno, a za vanjsko 

zaduženje odluku o kreditnom zaduženju donosi Skupština Kantona. 

 

Odluka je izrađena u formi prijedloga akta, u skladu sa članom 152. Poslovnika 

Skupštine Zeničko-dobojskog kantona – Četvrti prečišćeni tekst („Službene novine Zeničko-

dobojskog kantona“, broj: 5/24).    

                          

IV FINANSIJSKI EFEKTI  

Za realizaciju prijedloga Odluke previđena je potreba planiranja potrebnih sredstva u 

Budžetu Zeničko-dobojskog kantona, u periodu dospjeća obaveza po Zajmu. 
























































































































